
USTAVNOM SUDU BOSNE I HERCEGOVINE 

Na broj: U-5/18 

Na osnovu člana 39. stav (1) tačka g) Poslovnika Doma naroda Parlamentarne skupštine 

Bosne i Hercegovine („Službeni glasnik BiH”, br. 58/14, 88/15, 96/15 i 53/16), 

Ustavnopravna komisija Doma naroda dаје sljedeće 

M I Š LJ E NJ E 

Parlamentarna skupština BiH je 25.1.2018. primila Zahtjev Ustavnog suda BiH za izjašnjenje 

о Zahtjevu za ocjenu ustavnosti Zakona o izmjenama i dopunama Zakona o akcizama Bosne 

i Hercegovine („Službeni glasnik BiH“, broj 91/17), Zakona o izmjenama i dopunama 

Zakona o uplatama na Jedinstveni račun i raspodjeli prihoda („Službeni glasnik BiH“, broj 

91/17) i Zakona o izmjeni Zakona o sistemu indirektnog oporezivanja u Bosni i Hercegovini   

(„Službeni glasnik BiH“, broj 91/17), podnosilaca poslanika u Predstavničkom domu 

Parlamentarne skupštine BiH.  

Ustavnopravna komisija je na 45. sjednici, održanoj 19.2.2018., razmatrala Zahtjev Ustavnog 

suda BiH za izjašnjenje о navedenom zahtjevu za ocjenu ustavnosti koji su podnijeli 

poslanici u Predstavničkom domu Parlamentarne skupštine BiH. 

Nakon što je razmotrila Zahtjev Ustavnog suda BiH za izjašnjenje o navedenom zahtjevu za 

ocjenu ustavnosti, Ustavnopravna komisija je konstatirala sljedeće: 

 

Dom naroda Parlamentarne skupštine BiH je na 34. sjednici, održanoj 7.12.2017., 

usvojio Prijedlog zakona o izmjenama i dopunama Zakona o akcizama Bosne i 

Hercegovine, Prijedlog zakona o izmjenama i dopunama Zakona o uplatama na 

Jedinstveni račun i raspodjeli prihoda i Prijedlog zakona o izmjeni Zakona o sistemu 

indirektnog oporezivanja u Bosni i Hercegovini, predlagača Vijeća ministara BiH. 

Nakon usvajanja prijedloga zakona u drugom čitanju, Dom naroda je, u skladu s čl. 

153. i 175. st. (1), (2) i (3) Poslovnika Doma naroda, usvojio zaključak: 

„Nakon što su na sjednici Doma naroda Parlamentarne skupštine BiH usvojeni 

Prijedlog zakona o izmjenama i dopunama Zakona o akcizama u Bosni i Hercegovini, 

Prijedlog zakona o izmjenama i dopunama Zakona o uplatama na Jedinstveni račun i 

raspodjeli prihoda i Prijedlog zakona o izmjeni Zakona o sistemu indirektnog 

oporezivanja u Bosni i Hercegovini, Dom naroda Parlamentarne skupštine BiH 

predlaže Predstavničkom domu Parlamentarne skupštine BiH navedene prijedloge 

zakona kao prijedloge Doma naroda, sa zahtjevom da se razmatraju po hitnom 

zakonodavnom postupku, u skladu s članom 133. Poslovnika Predstavničkog doma 



 

Parlamentarne skupštine Bosne i Hercegovine ('Službeni glasnik BiH', br. 79/14, 

81/15, i 97/15).“  

U skladu s članom 94. Poslovnika Doma naroda („Službeni glasnik BiH”, br. 58/14, 

88/15, 96/15 i 53/16), ovlašteni predlagači zakona su: delegat, komisije Doma, 

zajedničke komisije, Predstavnički dom, kao i Predsjedništvo BiH i Vijeće ministara 

BiH, u okviru svojih nadležnosti.  

U skladu s članom 104. Poslovnika Predstavničkog doma prijedlog zakona mogu 

podnijeti: poslanik, komisije Doma, zajedničke komisije, Dom naroda, kao i 

Predsjedništvo BiH i Vijeće ministara BiH, u okviru svojih nadležnosti.  

Dom naroda može predložiti Predstavničkom domu samo one zakone koje je usvojio. 

Prema tome, Dom naroda je postupio u skladu s poslovnicima Predstavničkog doma i 

Doma naroda.  

Apelanti u zahtjevu osporavaju usklađenost navedenih zakona sa Ustavom BiH.  

Ustavnopravna komisija je na 42. sjednici, održanoj 7.12.2017., razmatrala navedene 

prijedloge zakona. Nakon rasprave, Ustavnopravna komisija je jednoglasno utvrdila 

da su Prijedlog zakona o izmjenama i dopunama Zakona o akcizama Bosne i 

Hercegovine, Prijedlog zakona o izmjenama i dopunama Zakona o uplatama na 

Jedinstveni račun i raspodjeli prihoda i Prijedlog zakona o izmjeni Zakona o sistemu 

indirektnog oporezivanja u Bosni i Hercegovini usaglašeni sa Ustavom Bosne i 

Hercegovine i pravnim sistemom Bosne i Hercegovine. 

 

Nakon rasprave, Ustavnopravna komisija je jednoglasno odlučila da navedene činjenice 

dostavi Ustavnom sudu BiH koji će donijeti odluku.  

 

 

          PREDSJEDAVAJUĆI  

USTAVNOPRAVNE KOMISIJE 

              Halid Genjac 

Dostaviti: 

- naslovu 

- sekretaru Doma naroda 

- a/a 

 


